
3
A débeda labrega no pensamento galeuscano

do primeiro terzo do século xx. Unha primeira aproximacién

MARCO ANTONIO ALVAREZ SANCHEZ
HISTAGRA-CISPAC, Universidade de Santiago de Compostela

A tendencia que xeran as dindmicas institucionais propias da moderna constitu-
cidn politica dos mercados na era capitalista, é ao paso da «propiedade raquitica de
moitos na propiedade xigantesca duns poucos».! Axudada polo desenvolvemento
da «forma cooperativa do traballo a unha escala cada vez maior, a aplicacion téc-
nica consciente da ciencia, a explotacion sistematica da terra... [e] a absorcion de
todos os paises na rede do mercado mundial».*> Unha dindmica expropiatoria e
de dependencia mercantil con orixe en Inglaterra, e que non se limita ao proceso de
formacion do modo de producion capitalista, sendén que se reproduce de forma
continuada dende ese momento ata a actualidade.?

Porén, e independentemente da felicidade da andlise marxiana para a aprehen-
sién do desenvolvemento capitalista no longo prazo, a Europa centro-occidental
de mediados do século x1x estaba lonxe de ter seguido a traxectoria inglesa. En
palabras de Engels, o que se observaba era «liberdade da propiedade da terra...
predominio no campo de numerosos e endebedados campesifios propietarios de
pequenas parcelas... dominacion da burguesia sobre o campesinado, a través das
hipotecas...».* E certo, ainda asi, que a dindmica capitalista na segunda metade
do x1x, nun contexto de propietarios agricolas ausentes que habitaban as cidades,
deu pé a un aumento da desigualdade dentro das comunidades campesifias.’

' Karl MARX: El Capital. Libro I. Tomo III, Madrid, Akal, [1867] 1976, p. 257. De aqui en diante as traduciéns
ao galego son mifas.

* Ibidem, p. 258.

3 David HARVEY: The New Imperialism, Oxford, Oxford University Press, 2003, p. 144; Ellen MEIKSINS
WOOD: «The Question of Market Dependence», Journal of Agrarian Change, 2, n.° 1 (2002), pp. 50-87.

4+ Citado en Antoni DOMENECH FIGUERAS: El Eclipse de la fraternidad. Una revisién republicana de la
tradicién socialista, Madrid, Akal, 2019, p. 186.

> Niek KONING: The failure of agraria capitalism. Agrarian politics in the United Kingdom, Germany, the
Netherlands and the USA 1846-1914, Londres e Nova York, Routledge, 1994, p. 18.

Esta situacion mudaria a partir da crise finisecular. O desenvolvemento dos
transportes permitiria a vez a importacion de produtos agrarios a menor prezo das
zonas de grande propiedade (América e o Imperio Ruso) e o éxodo rural a media
e longa distancia, logo permitindo aumentar a superficie cultivada e aumentando
os salarios agricolas. Do mesmo xeito, o desenvolvemento técnico decorreu nunha
direcciéon en que os avances en fertilizacion e maquinaria agora reduciran o seu
prezo e tifias unhas caracteristicas que permitian o seu uso en pequenas explota-
ciéns.® Neste contexto, na Europa occidental a vantaxe competitiva pasou a estar
nas mans das explotacions campesifias, de non quedarse estas fora da competi-
cién no mercado mundial a través da reducion dos custos de producion a través
da intensificacion e a auto-explotacion do traballo familiar. Un obxectivo para o
que era necesario tomar parte na intervencion politica nos mercados, a través da
organizacién na forma de cooperativas de compra-venda colectiva, transforma-
cioén de produtos agrarios e Caixas rurais, acompafiadas nos casos mais de maior
suceso, do apoio e incentivo estatal, paralelo a autoafirmaciéon do campesifiado
como suxeito politico.

Neste novo contexto, o cooperativismo podia ser un instrumento fundamental para
minimizar os risco da aplicacion de innovaciéns e reducir os custos dos inputs (abonos,
sementes, anticriptogdmicos, maquinaria, gado) ao centralizar as compras e reducir o
nimero de intermediarios. Outorgaba aos agricultores maiores economias de escala ao
realizar as suas adquisicions e situabaos, en definitiva, nunha posicién mais vantaxosa
no mercado. O cooperativismo, por tanto, podia contribuir ao proceso de cambio téc-
nico de forma significativa.

Os servizos cooperativos tiflan un impacto asimétrico sobre os grupos sociais que
eran os seus beneficiarios potenciais: tendian a favorecer en maior medida ao pequeno
campesinado, posto que este non podia dirixirse directamente aos centros produtores
e adquirir grandes cantidades de sulfatos e abonos, e dificilmente podia costear a in-
version que supuiia a compra de maquinaria. O pequeno produtor agricola tamén era
o mais necesitado de crédito... e tila menos acceso 4 informacién sobre as novidades
técnicas.”

A medida do éxito do campesifiado estaria entén na sua capacidade organi-
zativa, na sda presenza en distintas etapas da cadea de valor, na tecnificacion da
producion, e na sua capacidade de liberarse de banqueiros e usureiros; sendo esta
ultima a que aqui interesa.

¢ Ibidem, 19-29.
7 Jordi PLANAS MARESMA: «Cooperativismo y difusion del cambio técnico en la agricultura. La contribu-
cién de las cdmaras agricolas (Catalufia, 1890-1930)», Historia Agraria, 30 (2003), pp. 87-117, €sp. p. 93.

A situacidn tres paises dos cales algunhas forzas politicas rexionalistas e nacio-
nalistas se xuntarian para os pactos da Galeusca era similar ao descrito. A propieda-
de da terra non se caracterizaba pola presenza predominante do latifundio, agas no
caso das Illas Baleares. Esta podia variar entre unha forte centralidade da pequena
propiedade, os contratos de tipo enfitéutico ou os de curta duracion propios do
capitalismo agrario. En termos xeograficos, Galicia seria terra da enfiteuse pagada
en especie, Euskadi dos contratos curtos pagados en metalico e Catalunya da pro-
piedade plena en extensidns que non garantian a subsistencia. Esta panoramica
verfase modificada segundo o tipo de cultivo, no que cabe resaltar a horta valen-
ciana e as zonas vitivinicolas catalds. A primeira pola forte mercantilizaciéon que a
caracterizaria, levando converter a terra da rexion nunha oportunidade interesante
de inversion, de modo que os cultivadores pagarian unha renda en termos comer-
ciais aos propietarios burgueses. Algo similar ocorreria en zonas da Euskadi, polo
menos ata finais do s. X1X, de ai a renda de curta duracion en moeda. A existencia
dun mercado da terra que atraia a capitais externos as comunidades campesinas
e ao mundo rural en sentido amplo, podia permitir aos cultivadores empregar os
seus predios agricolas como garantia 4 hora de endebedarse. As segundas polos
conflitos en torno & propiedade, cedida en contratos enfitéuticos, e caracterizadas
por unha forte estratificacion social. Conflitos que terian especial importancia no
ecuador do periodo analizado, durante o «Trienio bolxevique».

Outras diferenzas notables refiren 4 proximidade de focos de consumo nos Pai-
sos Catalans, especialmente Catalunya, e en Euskadi, especialmente no Pais Vasco,
sendo como son os nucleos da industrializacion espaiola. Esta condicion, que po-
deria terse considerado un incentivo negativo a certas formas de organizacién en
Euskadi, tina o seu espello no méaximo interese do campesifiado e as organizaciéns
agrarias galegas en eliminar os intermediarios que se ocupaban de trasladar o gado
ata os mercados de Madrid e Barcelona. Por outra banda, e mesmo nun contexto
de debilidade bancaria en toda Espana, a situacion das zonas mdis proximas aos
grandes nucleos econémicos vascos e catalans podia ser de dispoiibilidade dun
crédito bancario totalmente ausente noutros lugares.® Outro vector de diferencia-
cién constituiriao a especializacion produtiva tamén presenta diverxencia. Esta
seria marcadamente gandeira no caso euscaldun e galego, e mais variada no caso
catalan. Con todo, non é menor a importancia da sidra e o vifio nalgunhas zonas

® Este é un tema carente de estudos dentro do campo da Historia do crédito agrario. Certo é, ademais, que se
poderia argumentar como contrapunto que en moitos lugares os comerciantes podian constituirse en banqueiros
e desempenar descentralizadamente esta funcién. Por non falar da presenza de numerosos pequenos bancos en
moitos lugares dun pais como Galicia, logo a situacion non tifia por que ser distinta en Euskadi ou os Paisos Cata-
lans. Outro tema son as condiciéns que poderia un campesino esperar do crédito bancario, ou o feito de que este
estivera s6 limitado a certos sectores (os que xa dispufian de bens e liquido como para ter interese para un banco).

de Euskadi e Galicia. A forte emigracion sera tamén un punto de semellanza entre
o caso galego e éuscaro.®

Porén, e para o que aqui interesa, un elemento de vital importancia refire as coo-
perativas agrarias de crédito. A partir dos datos do Anuario Estadistico de Espafia e
a Direccion General de Agricultura, Navarra despunta xa en 1915 como o territorio
con maior numero de caixas e socios en termos absolutos (mdis do 20 % do total
espafiol), sen ter en conta as diverxencias de poboacién e case dez anos despois
unha polémica contra El Diario de Navarra, que defendia os intereses das elites
economicas e negaba a existencia da usura no campo.” Esta situaciéon manterase
polo menos ata 1924, na medida en que as fontes sexan fiables. Un periodo no que
a actual comunidade auténoma de Catalufia tamén mantén unhas cifras elevadas,
ainda que distantes.” Porén, a diferenza de Catalunya, no caso Navarro o agrarismo
catdlico non funcionara nos marcos organicos do PNV.

Neste primeiro caso, a mobilizacion agraria garda unha forte relacién coas for-
zas politicas dos dous primeiros pactos Galeusca. Polarizado como estaba o campo
catalan a partir da conflitividade dos anos 10, a organizacion neste creara dous
polos: o propietario e o arrendatario. O primeiro, aglutinado arredor do Institut
Agricola Catala de Sant Isidre, ligado & Lliga Regionalista e que remataria por aglu-
tinar unha grande parte do sindicalismo e o coperativismo agrarios de Catalunya,
e o segundo encarnado pola Unio de Rabassaires, ligada a Esquerra Republicana
de Catalunya. Dado que o campo de batalla entre ambos se centraba fundamen-
talmente na cuestion da propiedade privada, os primeiros para defendela e os se-
gundos para defender o seu traspaso aos cultivadores, a centralidade da débeda
labrega nas suas analises da realidade é reducida. A isto simase o caracter de clase
da Unio, que supdn «a imposibilidade ou grande dificultade de levar a termo cal-
quera iniciativa sindical ou cooperativa que significara unha mediana inversion
como por exemplo a fundacién dunha cooperativa ou unha caixa rural»,” por mor
do nivel socioeconémico da sta base social. No caso vasco, en que se ten en conta

o Cfr.,, Lourenzo FERNANDEZ PRIETO (coord.): Terra e Progreso. Historia agraria da Galicia contempo-
rdnea, Vigo, Xerais, 2000; Ramén GARRABOU (coord.): Historia agraria dels Paisos Catalans 1V, segles XI1x-xXx,
Barcelona, Publicacions i edicions de la Universitat de Barcelona, 2006; Pedro BERRIOCHOA AZCARATE: Como
un jardin. El caserio guipuzcoano entre los siglos x1x y xx, Bilbao, Servicio Editorial de la Universidad del Pais
Vasco, 2013.

° Emilio MAJUELO GIL e Angel PASCUAL BONIS: «El Cooperativismo agrario catélico en Navarra (1904~
1939)», Principe de Viana, 47, n.° 177 (1986), pp. 235-270, €sp. pp. 241-242.

" Angel Pascual MARTINEZ SOTO: «Los origenes del cooperativismo de crédito agrario en Espafia, 1890-
1934», CIRIEC-Revista de Economia Piiblica, Social y Cooperativa, 44 (2003), pp. 57-104, esp. p. 71.

= Jordi POMES I VIVES: Sindicalisme pages i republicanisme popular a Catalunya, 1918-1930: la Unié de Ra-
bassaires: entre el radicalisme obrerista i la via cooperativista, Tese doutoral, Universitat Autonoma de Barcelona,
2008, p. 305.

a ala agraria (con relativa autonomia organica) de Solidariedade dos Traballado-
res Vascos (Eusko Langileen Alkartasuna/ELA), polas si, ligada ao PNV, alén do
pensamento do propio PNV, a presenza do tema da débeda é tamén marxinal. No
caso galego, aos intentos fracasados de creacion de caixas agrarias,” hai que sumar
unha debilidade notable das Irmandades da Fala e despois o Partido Galeguista en
comparacion as outras forzas galesucanas. E non s6 iso, senon tamén unha falta de
vinculacién orgénica cos movementos agraristas que gozaban de certa vitalidade. E
por iso que neste caso se prefire tomar como fonte o pensamento individual de Lois
Pefia Novo, materializado nas stias intervencions xornalisticas, non tanto como
representacion do pensamento dun movemento senén como ilustracién dunha
preocupacion pola débeda campesifia dentro del. En calquera caso, e tratandose
dunha primeira aproximacion froito dunha analise non exhaustiva, inténtase ser
representativo pero recofiecendo que pode haber traxectorias temporais, e matices
de debate, que se ignoran. Faise necesario continuar desenvolvendo esta lifia de
investigacion, tanto comparativamente, como para cada pais.**

O que historicamente se pode apreciar ¢ que, igual que noutras culturas poli-
ticas, existe unha conciencia do problema da usura que sufre o campesinado pola
falta de numerario ou pola sta falta de acceso a fontes xustas de crédito. Como xa
se mencionou, isto pode verse por exemplo nos debates que tiveron lugar a comezos
do s. xx arredor do Diario de Navarra. A mesma preocupacion esta presente tamén
en Catalunya, onde despois dunha viaxe a América Latina en 1903 para promover
as exportacions catalds José Zulueta, posteriormente membro do Institut de Sant
Isidre «... descubriu ali a forza expansiva do crédito aplicado a agricultura, que o
impresionou fortemente ao recordar o afastamento en que vive o noso payés do
verdadeiro crédito, substituido pola impablacable e destrutora usura».> Unha dé-
cada mais tarde, nun artigo de prensa, Lois Pefia Novo propuiia para Galicia unha
estrutura descentralizada de pequenas caixas de aforro que puideran estar presentes
en todo o territorio, e en oposicion aos bancos de crédito agricola existentes ata
enton, pero cunha actividade moi reducida:*

5 Alberte MARTINEZ LOPEZ: Cooperativismo y transformaciones agrarias en Galicia, 1886-1943, Salamanca,
Ministerio de Agricultura, Pesca y Alimentacion, 1995, pp. 207-250.

' Moi notablemente serian duas vias de continuacién a analise hemerografica e o estudo de programas,
congresos e demais documentacion organica das organizacions sindicais e politicas. Unha terceira via, mais cla-
sica na Historia do pensamento, econdmico e en xeral, ¢ o estudo das obras de intelectuais destacados. Porén, as
duas primeiras enténdense como de maior interese para reflectir as vias de actuacion dos movementos, a falta de
elementos para estudar o pensamento na tradicion da History from below (Historia dende abaixo).

5 Contado por Federico Rahola, que pertenceria a Lliga Regionalista e citado en Jordi PLANAS I MARES-
MA: Cooperativisme i associacionisme agrari a Catalunya: els propietaris rurals i lorganitzacio dels interessos agraris
al primer ter¢ del segle xx, Tese doutoral, Univesitat Autonoma de Barcelona, 2005, p. 903.

* Pedro CARASA SOTO: «El crédito agrario en Espafa durante la Restauracion», Congreso de Historia

A agricultura en Castela traballase industrialmente, en grandes propiedades, que pra
semente, maquinaria, recolleita, exportacion, etc., necesita grandes masas de cartos que
somente pode facilitar un Banco deste xeito, inda que non sexa a interés moi barato.
Pero en Galicia a agricultura trabéllase familiarmente, en pequenas propiedades, poucos
cartos se necesitan pra o laboreo; e pra esas cantidades pequenas abondas as Caixas
dAforro, que poden facilitar difieiro mitd mdis barato que o Banco Agricola, con menos
tramites e mais eficasmente n-a prditica: Caixas dAforro pode haber unha en cada al-
dea, son rurales, o peisano comunicase direitamente con ela. O Banco domiliarase n-as
cidades, o labrego d’aldea ;como se ha de relacionar con el?”

Unha opinion que reiterara 12 anos mais tarde, noutro artigo de prensa: «...to-
dos cantos provectos se intenten seran outros tantos fracasos mentres non se “lo-
calice” o crédito agricola, e mentres non se adapte as particularidades econémicas
de cada rexion agricola. Nada de eso se ten feito nin se provecta. Por eso non pode
estar mdis xustificado o noso pesimismo».*®

Adiantando a roda do tempo ata 0 momento en que ten lugar o primeiro pac-
to de Galeusca, as menciéns son mais prolificas. Nunha instancia do presidente
do sindicato agricola de Caldes de Montbui (ligado ao Institut de Sant Isidre) ao
Ministro de Traballo en 1926, destdcase a actividade realizada por este, incluindo
a crediticia: «En esta villa de Caldas de Montbuy... Pronto se pudo construir un
edificio social, propio y adecuado, instalar en él un molino para piensos de gana-
do, adquirir un tren de trilla y conceder a sus asociados cuantiosos créditos que
les libraron de la usura de que eran victimas por parte de esos comerciantes antes
citados».” Independentemente da esaxeracidn sobre os propios logros esperable
nun documento que quere poiier en valor a actividade deste sindicato agricola, é
de especial relevancia é a identificacion da fonte da usura cos comerciantes-ban-
queiros, cando normalmente non se identifica con ningun sector particular. No
primeiro congreso que celebra o ELA en 1929, dentro das stias conclusions esta-
blécese que «... se impulsard unha politica agraria no sentido de que o agricultor
chegue a ser o propietario do caserio e terras que goza e cultiva, facilitandoselle, por
medio de Caixas e institucions sociais, os medios e garantias suficientes con modico

Econdmica, Alicante, 1989, pp. 14-16. Nos territorios aqui estudados, esta investigacion d4 constancia de bancos
agricolas en Pontevedra, Castellén, Menorca e Palma.

7 Lois PENA NOVO, «Problemas agrarios. O Banco agricola», A Nosa Terra, 20 de abril de 1917. En Obra
Completa, v. 2, Santiago: Universidade de Santiago de Compostela, 1995, p. 513.

8 Lois PENA NOVO, «Opiniones. El crédito agricola», El Pueblo Gallego, 8 de marzo de 1929, en ibidem,
829. Nese mesmo ano, saira do prelo na Coruifia o seu libro Nuevas orientaciones sociales, onde desenvolve polo
miudo a stia proposta, alén de teorizar sobre o crédito e algiins aspectos da economia agraria.

¥ Citado en Jordi PLANAS I MARESMA: Cooperativisme i associacionisme agrari..., p. 1015.

interese...».>* Un congreso que tivo lugar 3 anos antes da formacién da Asociacion
de Agrarios Vascos (Euzko Nekazarien Baskuna/ENB), ente auténomo ligado ao
ELA e que culminaba unha década de aproximacion entre o movemento agrarista
guipuscoano e o nacionalismo vasco.” Notablemente, durante o segundo congreso
do ELA, testemufiado tamén por Policarpo de Larrafiaga, non aparece ningunha
mencion ao crédito e a usura nas stias conclusions.

Porén, xa durante o periodo republicano, nun artigo do érgano de prensa do
PNV pensado para atraer ao campesifiado de Biscaia, volta aparecer a cuestion da
usura e a necesidade de crédito. Logo a ausencia desta tematica nas conclusions do
congreso do ELA non pode deberse a unha proliferacion de caixas, a un enrique-
cemento do campesifiado vasco ou a algun outro motivo que o fixera un problema
extinto:

Ti, campesifio bizkaino, contintias abandonado 4 tta sorte, loitando na soidade do
campo contra toda clase de inimigos que se conxuraron contra ti: as Corporaciéns ofi-
ciais, que no se acordan de ti mais que para sangrarte con inxustos impostos; a Banca
e a usura, que no fan mais que explotar o teu aforro e a tda indixencia, e, sobre todo,
o capitalismo rural, que se apropiou de mdis da metade do agro bizkaino, creando esa
praga de grandes propietarios que, salvo honrosas excepcidns, caciquilmente, inhuma-
namente, anticristiamente, queren constituirse en deuses feudais dos pobres inquilinos
que caeron nas stas gadoupas. {E ti, campesiio, digno fillo da raza mdis nobre e libre
do mundo, o méis auténtico representante da nosa amada patria euskadiana, non podes
consentir isto.”

O texto introduce tamén outro indicio significativo, a mencién a banca. Se ben
non temos datos como para dar conta de ata que punto a rede bancaria vasca chega-
ba aos distintos territorios do pais, si sabemos que polo menos nalgtns casos estaba

2 Policarpo DE LARRANAGA ARANGUREN: Contribucién a la historia obrera de Euskalerria, v. 2, Donos-
tia: Aufiamendi Argitaldaria, 1977, p. 107. O autor desta obra, un sacerdote moi vinculado posteriormente 4 axita-
ci6n agraria nacionalista, fora nomeado nese mesmo ano de 1929 director do Secretariado Diocesano de Accién
Social da di6cese de Bilbao, e tamén homexaneado no dito congreso do ELA como vinculo entre este e a Igrexa.

» A diferenza do que ocorreu en Navarra, onde a fortaleza do movemento agrario estaba en mans do sindi-
calismo catélico, no Pais Vasco esta recaeria no movemento campesifio ligado ao PNV, ainda que tamén vinculado
4 Igrexa. Cfr. Mikel AIZPURU, «El agrarismo guipuzcoano y el nacionalismo vasco (1920-1933)», Historia Agraria,
69 (2016), pp. 167-194.

2 «Al campesino bizkaino», Euzkadi, 12 de Xaneiro de 1934. Citado en Mikel AIZPURU, «Sindicalismo agra-
rista y nacionalismo vasco (1933-1936)», Historia y Politica, 38 (2017), pp. 259-287, esp. p. 276. A belixerancia coa
que se ataca aos sectores propietarios agricolas é radicalmente distinta ao caso catalan, onde a dereita galeuscana
buscaba unha alianza de toda a propiedade agricola, da mais pequena 4 mais grande. Dita diferencia ten a sta
razén de ser no feito de que «os militantes nacionalistas non estaban polo xeral vinculados coa propiedade da
terra, como si o estaban carlistas e integristas, e que, polo tanto, podian converterse en interlocutores politicos do
pequeno campesifiado», Mikel AIZPURU, «El agrarismo guipuzcoano..., p. 181.

accesible ao campesifnado. Isto marcaria a priori unha diferenza respecto dos Paisos
Catalans ou de Galicia, claro que nas proximidades das cidades de ambos territo-
rios o campesifiado acomodado tifia tamén acceso a servizos de banca, e incluso
en poboacidns de menor tamaifio onde existian entidades de menor tamano. Sirva
como exemplo a Casa de Banca e Comercio Bengoechea, en Ribadeo.

A modo de conclusidn, poderia rematarse esta primeira aproximacion a unha
tematica ainda por explorar en profundidade con algunhas certezas, asi como ta-
mén algunhas hipdteses ou preguntas abertas. A constatacion fundamental é o
feito de que, non s existe unha preocupacion constante polo crédito agricola, se-
nén tamén polo problema da usura nos debates que tefien lugar nos movementos
agrarios ligados s forzas galeuscanas. Ambas cuestiéons amplamente cofiecidas,
pero pouco estudadas. De ai que sexan do maximo interese aquelas fontes que nos
permiten achegarnos ds figuras dos usureiros, como a mencién aos comerciantes
no caso catalan. E 0 mesmo para a importancia da banca na oferta de difieiro no
caso vasco. Porén, en ambos casos tratase da construcion dun suxeito propietario
amplo, da construcion dun bloque historico que tende a homoxeneizar as diferen-
zas e a estratificacion social. Moito mais ainda no caso do Institut Agricola de Saint
Isidre, que conta entre os lugares mais prominentes das suas filas con persoas con
titulos nobiliarios.

Desta forma, e a diferenza do suxeito moito mais homoxéneo da Unid de Rabas-
saires, a identificacién de problemas sociais non permite ver ata que punto o seu
efecto se estende, en que medida afecta diferencialmente, ou incluso se s6 afecta a
aqueles que tefien voz. Desta forma, faltaria saber a que sectores realmente apelan
os discursos e cales quedan descolgados ou se deixan arrastrar polo proxecto de
hexemonia dos primeiros. E o mesmo de forma negativa para aqueles sectores
sociais aos que se pode atacar, caso dos banqueiros ou os comerciantes, e como
pode afectar iso a base social dos diferentes proxectos politicos. Por suposto, non
todos os textos presentados tefien 0 mesmo estatuto no que se refire a sda visibi-
lidade, sendo alguns de caracter non publico e por tanto sen os efectos politicos
descritos.

O que si se pode observar de forma patente é unha diferenza entre o buscado
polo ELA e o movemento agrario propietarista catalan en contraposicion ao expre-
sado por Lois Pefia Novo. Entre as posibilidades de movementos e organizacions
con recursos como para poder pretender convertelos en institucionalidade e a de
alguén inserido nun movemento politico moito mais humilde, e que por tanto reali-
za propostas de tipo mais ideal, ainda que factibles. Dito doutra forma, a capacidade
de intervencion das Irmandades da Fala e mesmo do Partido Galeguista distaba con
moito da que poderian ter as stias forzas irmas, o cal pode ser unha explicacion para

0s proxectos propostos por un dos seus membros. Sen esquecer de todos modos os
contextos tan pouco converxentes das realidades agrarias comentadas. O camifo
estaba e estd aberto para continualo, afondando de forma contundente nun aspec-
to que de forma clara estaba entre as preocupacions politicas dos actores que se
achegaban ao mundo rural, e do que un estudo pormenorizado deberia atopar nos
axentes comentados analises mais extensos pola sua grande capacidade de axencia
e influencia no dito mundo rural.

O mundo no que se asinou o pacto de Galeusca en 1923 é moi distinto
do de hoxe. Mais de cen anos despois, compre mirar ao pasado para
revisar as traxectorias dos distintos proxectos de construcion nacional

menos conflitiva.

Esta obra colectiva é unha revision historica das nacions, das propos-
tas politicas e dos pasados incomodos e conflitivos en Galiza, Euskadi e
Catalufia. Desde unha perspectiva plural, pensada en Europa e no mun-

historiografia actual: Como se construiron estes proxectos nacionais?
Que conflictos articularon este século dende Galeusca? De que maneira
lidiaron cos pasados incomodos e traumaticos? Que nos ofrece a histo-
ria para o presente e futuro destas propostas politicas?

